
Op

Wanneer ons geestelik, emosioneel of fisies moeg is, sé ons dikwels: “Ek is op”. Dit
beteken: Ek is klaar, ek het niks meer oor nie, alles is te swaar, ek gee op. Baie keer
sal mense dan vir jou sé: “Nee, jy kan nie tou opgooi nie, hou moed, daar is altyd
hoop!”

Maar as daar 'n donker wolk oor jou hang en jy nie meer die lig van die son en 'n toekoms
van hoop sien nie omdat jy reeds alles probeer het, dan lyk opgee soos die enigste uitweg.
En jy mag dit maar doen! Jy mag opgee, maar in 'n ander sin van die woord. Op Hemelvaart
herdenk ons Jesus se “opgaan” na die hemel toe. Nogal op 'n wolk! Nie noodwendig na 'n
fisiese “daarbo” nie, maar na 'n verhewenheid bo die bewolktheid van die aardse; bo die
versperrings van verganklikheid en die mis van swaarkry. Bo, waar Hy alles kan sien en
oor alles kan regeer.

“Bo” beteken dus nie ver van my af nie. “Bo” beteken juis naby — so naby dat ek kan opgee,
alles vir Hom kan aangee, want “daarbo” is niks te swaar nie. “Daarbo” word ons laste lig,
want Hy het mag oor die gravitasie van ons swaarkry. “Daarbo” kry donker wolke silwer
randjies omdat sy lig die perspektief van ons swaarkry verhelder.

Ek kyk op na die berge,
maar hulle is so ver.

Dis opdraand daarheen,
en my rugsak is swaar...
Boonop is my padkos op
en my water lankal klaar.

As die weer opsteek

en die godverlate vlakte

my skuilingloos bespot:
“Waarvandaan sal jou hulp kom?”
Dan gee ek op...

...en op ...en op,

want al is die berge ver,

het die hemel af gekom,

oor my gespan soos ’'n tentdoek,
rondom my gevou soos 'n donskombers.

Ek roep: “Bet-El'”, soos Jakob.
Dan staan ek... op,
en dra wolke op my skouers.

Dr Anet Dreyer-Kriiger, Beroepafwagtend

Lief en leed

o Prof IWC (Natie) van Wyk se milt is op 12 Mei weens kanker verwyder. Dit was 'n
gekompliseerde operasie, onder andere omdat die milt vergroot was. Hy is steeds in die
intensiewesorgeenheid van die Eugene Marais-hospitaal. Ons bid hom spoedige beterskap
toe, en sterkte vir hom en sy vrou, prof Neltjie van Wyk.

¢ Mnr Kobus Viljoen, vroeér administrateur van die NHKA, het gedurende September 2022
'n knievervanging ondergaan, maar die prostese moes verwyder word omdat hy 'n kiem
in die been opgetel het. Die knievervanging is onlangs voortgesit, maar daar het weer
komplikasies ingetree en hy is terug in die hospitaal. Ons bid hom sterkte en volkome

Prof Natie van Wyk herstel toe.

e Ds IM (Naas) Lombard (64) van Suidoos-Witbank aanvaar in Junie 2023 vervroegde
emeritaat. Sy afskeidspreek vind plaas op Sondag 4 Junie om 11:00 in die gemeente,
met 'n ete in die saal van Laerskool Klipfontein na die erediens. RSVP asseblief voor of op
29 Mei by Annelien (082 512 9849) of die gemeentekantoor (082 546 8221 / 087 148 9438).

e Die Eendrachtkring, wat reeds sedert
1986 'n saamkuiergeleentheid bied vir
emeritipredikante en hul gades, vergader
twee keer per jaar by Gemeente
Wonderboompoort in Pretoria. Daar is
ook onlangs 'n byeenkoms begin vir
emeriti wat in die Kaap woon. Tydens die
byeenkoms deel almal in mekaar se lief
en leed, belangrike sake word bespreek
en staaltjies uit die verlede word vertel.
Die oggend word afgesluit met 'n heerlike
middagete wat deur die dames van Wonderboompoort voorgesit word. Die Eendrachtkring
spreek groot waardering uit teenoor die NHSV Hoofbestuur en die Kommissie van die AKV

s wat die etes vir die byeenkomste borg. Die volgende Pretoria-byeenkoms is op 9 November

Ds Naas Lombard 2023 om 10:00 by Wonderboompoort.

o Die volgende predikante verjaar tot 26 Mei, en word hartlik geluk gewens:

o Donderdag 18 Mei: Ds MS (Marissa) Kidson (40) (Pretoria-Wes)
Saterdag 20 Mei: Dr PJ (Piet) van Zyl (66) (emeritus),

di HJ (Hendrik) Odendaal (67) (emeritus) en

T (Theuns) Snyman (82) (emeritus)
Dinsdag 23 Mei: Ds CJ (Carel Johann) de Bruin (52) (siekte-emeritaat)
Woensdag 24 Mei:  Dr RJ (Robert) Jones (50) (Derdepoort/Villieria)
Donderdag 25 Mei:  Di RP (Rudi) Botha (69) (emeritus/\WWesmoot),

JJC (Johan) Koekemoer (62) (Marble Hall) en

DJD (Danie) Taljard (58) (Sionshoogte)

Vrydag 26 Mei: Ds J (Jackie) Dippenaar (46) (nie-diensdoende)

O

O O O

O

Gemeentes en bediening

Die Raad van Finansies het enkele jare gelede besluit dat die Kerk 'n voorbeeld vir die
wéreld moet stel. Daarom is Hemelvaartdag (vanjaar Donderdag 18 Mei) vir die personeel
van die Sinodale Dienssentrum 'n vakansiedag. Let dus asseblief daarop dat die Sinodale
Dienssentrum gesluit is vir dié dag. Gemeentes kan gerus oorweeg om dieselfde te doen
met hul kerkkantore.

o Enige saak wat volgens die Kerkorde onder die aandag van die Kommissie van die
AKYV gebring moet word, moet mev Karen Breedt (karen@nhk.co.za) asseblief teen 29
Mei bereik vir 8 en 9 Junie se Kommissievergadering. Geen laat sake sal in die agenda
opgeneem word nie.

Die Christelike Vrou

Om 'n mamma te wees

Die Ringskommissie van Swellendam is op 6 Mei
2023 tydens 'n vergadering in Swellendam gekies.
Hulle is (op die foto van links na regs) oudle Gerda
Stols (Outeniqua), Danie van Staden (Mosselbaai),
ds Pierre Jacobs (Outeniqua) (voorsitter), ds Innes
Benade (Oudtshoorn) (skriba) en oudl Adel Dreyer
(Swellendam).

Gemeente Sasolburg-Suid se laaste erediens in Groblerstraat 19 vind plaas op 28 Mei
2023. Die gemeente is in die proses om 'n samewerkings- of samesmeltingsooreenkoms
met Sasolburg en Vaalpark op te trek, maar op die laaste gemeentevergadering is besluit
dat Sasolburg-Suid sal oorskuif om gesamentlike eredienste te hou in Sasolburg se
kerkgebou op die hoek van Eric Louw- en Christiaan de Wetweg. Dit bly dus vir nou drie
gemeentes, wat gaan saamwerk totdat hulle saamsmelt. Alle oudlidmate en huidige lidmate
word uitgenooi na die laaste erediens in Groblerstraat — Nagmaal sal bedien word, en 'n ete
na die erediens. RSVP asseblief voor of op 25 Mei 2023 by Riana (083 798 0809) of Joy
(083 565 7120) indien u die diens gaan bywoon.

Gemeente Philadelphia het 'n vakature vir 'n terreinbestuurder. Die pos is vanaf 1
Junie 2023 beskikbaar. Belangstellendes kan 'n e-pos stuur aan dr Sanrie de Beer by
nhkphiladelphia@gmail.com.

Gemeente Naboomspruit: Vakante pos vir voltydse orrelis. Belangstellendes kan hul
CV stuur na nedhervkerknbs@gmail.com of Marlene kontak by 014 743 1325 tydens
kantoorure (08:00-13:00). Die voordele sal met die kandidate bespreek word. Die kerkgebou
is op die hoek van Vyfdelaan en Nelson Mandelarylaan in Naboomspruit.

Wil jy help om ons Kerk se geskiedenis te bewaar? Die SP Engelbrecht-museum en
Gemeente Wonderboompoort (waar die Museum in ’n 1905-kerkie geleé is) benodig finan-
siéle ondersteuningvirdie Kerkmuseum se verf. 'n Skenkingaan hierdie liefdadigheidsprojek
is belastingaftrekbaar. Kontak ds Carel Johann de Bruin by careljohann@gmail.com of 082
733 3951 indien jy kan help, of gebruik hierdie bankbesonderhede: NHK Wonderboompoort
Absa tjekrekening 630580048, verwysing: Verf Museum. Stuur kennisgewing aan ds De
Bruin. Besoek gerus op Facebook die blad SP Engelbrecht Museum. Met dank erken
ons die volgende skenkings wat reeds ontvang is: Teologiese student Peet Bloem R500;
Louis Erasmus R500; dr Bobby Erasmus R500; Vivia Seidl R500; Afriforum R10 000; en die
NHSV Hoofbestuur R10 000. Ons kort nog R18 000.

Ds Carel Johann de Bruin vra ook: Is daar enige ou, unieke speelgoed van dominees,
predikantsvroue en Kerklidmate wat vir die Museum geskenk kan word vir 'n spesiale
uitstalling? Kontak hom by careljohann@gmail.com of 082 733 3951.

Vergaderings

Dinsdag 23 Mei: DPS en Plesion Finkom
Donderdag 25 Mei: Pensioenraad

Rata Finkom en 2022-'23 finansiéle state
Vrydag 26 Mei: Raad van Finansies

Kerklike publikasies

In die Mei 2023-uitgawe van Die Christelike Vrou vier ons ma-wees in ds Chantelle
Maree se artikel Om 'n mamma te wees. Mev Wilna Koekemoer, sekretaris van die NHSV
Hoofbestuur, nooi weer eens alle vrouelidmate uit na die 49ste Nasionale NHSV Kongres
wat van 23 tot 25 Junie 2023 in Pretoria plaasvind. Mev Mari-lizé Beukes, voorsitter van
die NHSV Hoofbestuur, skyn die kollig op ons tweede spreker en kunstenaar by die NHSV
Kongres, Sonja Herholdt, in Musiek, motivering, inspirasie en vertel waarom sy gehore boei
as motiveringspreker met haar viering van vrouwees saam met haar gewildste liedjies. Ds
Carel Johann de Bruin, kurator van die SP Engelbrecht-museum, deel in Die kanselkleed

(Deel 4) die verhaal van Gemeente Centurion-Oos se kanselklede. Luc Scheepers,
kliniese sielkundige en deeltydse funksiemusikant, het die laaste sé in Bewuste musiek met
die handpan; hy deel met ons die bewustheidsvoordele wanneer 'n musiekinstrument soos
die handpan bespeel word. Volg die skakel na ons NHSV publikasies https://nhsv.org.zal/
publikasies/.

e Ons nooi weer eens die NHKA se predikante om preke (sonder liturgie) te stuur na
annelie.botha@up.ac.za vir plasing op die Kerk se webblad by https://nhka.org/die-
woord/preke/. Daar bestaan ook ’n behoefte aan Engelse preke, en ons predikante in die
buiteland kan gerus ook hul preke vir ons stuur.

e Predikante en kategesehoofde kan ons gerus laat weet hoe hulle die NHKA se kategese-
handleidings aangepas het vir gebruik deur gekombineerde jaargroepe. Ons besef dat
die verskillende kategeseklasse in sommige gemeentes so klein is dat die jaargroepe soms
saam klas kry. Die inligting sal waardevol wees wanneer die handleidings weer hersien
moet word. Stuur asseblief die inligting na produksie@nhk.co.za.

'n Gedig

Die moed ontbreek my om met Hom te praat
waars die gedagte waar die woord

hoe dink hoe praat soos dit behoort

Mijne gedachten zijn niet ulieder gedachten
uwe wegen zijn niet Mijne wegen

wat doen die mens dan in sy nood

waar kry hy tog die regte woord

om in die allergrootste nood

met Hom te praat soos dit behoort

Boerneef
(Uit: Versamelde poésie, 1977)

Toerusting

e QOuderlinge kan gerus die Hervormde Teologiese Kollege (HTK) se webtuiste besoek.
Gaan na https://hervormdeteologie.co.za/ouderlinge/ vir inligting oor gevorderde
toerusting vir ouderlinge. Tans verskyn daar reeds Module 1 — Die fasilitering van ’'n
erediens, met daaronder: Die saamstel van 'n liturgie vir die erediens, deur ds Hannes van
der Merwe op 15 Mei 2023. Subtitel: Hoe dink die NHKA oor die saamstel van 'n liturgie vir
die erediens.

Aanbieder |

Dr Gerhard Nel "

hitps; \ 276899357 pwd=d3d3KINIcDUOAlpIZCt{SSPZSF
Meeting ID: 942 76 L i,
Wagwoord SGB

¢ Mentorskap-opleiding: 22 en 23 Mei van 09:00 tot 16:00 aanlyn. Die toerustings-
geleentheid is gratis en VBO-punte sal toegeken word. Dit is vir die Kerk belangrik om te belé
in die opleiding, groei, ondersteuning en begeleiding van predikante. Alle belangstellendes
is welkom. Kontak ds Lisa-Mari Prinsloo by lisamari.swanepoel@gmail.com om jou plek
te bespreek.

In gesprek met |
en ander generasies \

2de van 6 maandelikse gé??’ekke vir
Predikante (VIT) en gemeentes 4

23 Mei 2023 om 09:00.en 19!

Meeting ID: 942 768 9935%
Passcode: SGB

hitps;//us02web.zoom.us/|/9427689935?pwd=d3d3KINIcDUOQIpIZCi{SS9ZSFY4dz09
Studentesake

e Studentebehuising. Gemeente Stellenbosch kan veilige behuising op die kerkterrein
en op die kampus aan studente verskaf. Dit bestaan uit 6f enkelkamers met gedeelde
fasiliteite, 6f eenmenswoonstelle. Skakel dr Chris le Roux by 079 495 3239 of stuur 'n e-pos
na stellenbosch@nhk.co.za vir meer inligting.

o Studentebehuising. Gemeente Philadelphia verskaf aan studente veilige behuising by
Fleur de Lis op die kerkterrein. Dit bestaan uit enkelkamers met gedeelde fasiliteite. Die
behuising is binne stapafstand van die kampus en winkelsentrums. Skakel dr Sanrie de
Beer by 083 226 1866 of stuur 'n e-pos na nhkphiladelphia@gmail.com vir meer inligting.

Barmhartigheid

e Die Departement van Maatskaplike Ontwikkeling (DSD) van Gauteng het onlangs bekend
gemaak dat hulle in terme van die sogenaamde Institutional Realignment Project (IRP) nuwe
fokus plaas op TISH (Townships, Informal Settlements, Hostels) en dwelmverslawing. Die
gevolg daarvan is dat subsidies aan maatskaplike dienste vanaf Mei 2023 met tot 61%
besnoei sou word. Hoewel die DSD na wye openbare teenkanting hul besluit omgekeer
het, is daar streng voorwaardes aan voortgesette subsidies gekoppel. Dit is daarom steeds
baie onseker of openbare welsynsorganisasies die subsidies gaan ontvang, en of dit betyds
gaan wees sodat die personeel betaal kan word. Die Moderamen het tydens hul vergadering
gehou op 12 Mei 2023 die saak oorweeg, en besluit om ’'n versoek aan gemeentes en
lidmate te rig om vrywillig bydraes aan Rata Maatskaplike Dienste te maak om hulle by te
staan terwyl hul kontantvloei tans onder groot druk verkeer. Bydraes kan in die volgende
rekening betaal word:

Instansie: ABSA

Rekeningnaam: Rata Maatskaplike Dienste
Rekeningnommer: 002 060 0209
Takkode: 632 005

Ondertussen versoek die Moderamen gemeentes en lidmate ook om die personeel van
Rata Maatskaplike Dienste in u gebede op te dra aan ons Hemelse Vader.

e Tooi Turkoois vir Bejaardes
15 Mei — 15 Junie
www.goturquoise.co.za
Viering by Voortrekkermonument
Woensdag 31 Mei 2023
08:15 vir 09:00-13:00 op die Amfidak
Toegang: R75 (gratis toegang tot terrein)
Volkspele, Boeremusiek, ligte verversings, kontantsnoepie
Besoek aan Monument ingesluit
Navrae: 072 349 8395 / admin@helpseniors.org.za

Gemeente Witfontein

Saterdag 3 Junie 2023 10:00-12:00

Kom kuier saam met koek en tee/koffie R20 per persoon
Bespreek by Paula 087 830 0686 / 012 546 5678

Belfast Rusoord bied onder meer 24-uur mediese versorging, CCTV, 24-uur-toegangs-
beheer, drie gebalanseerde maaltye per dag, en aktiwiteite vir elkeen. Daar is fasiliteite
vir semiversorging, verswakte bejaardes, en woonstelle vir selfversorging. Kontak Riana
de Villiers by 013 253 31211 / 063 663 7449 / manager@belfastrusoord.co.za vir meer
inligting en tariewe.

Athalia Uitreik in Bloemfontein bied verblyf vir en versorging van bejaardes en persone
met gestremdhede. Daar is enkel- en deelkamergeriewe in 'n huislike atmosfeer, verblyf
met drie etes ingesluit, verblyf sonder versorging, en 24-uur-versorging. Navrae: 079 826
6363 /084 023 0315/ 051 522 6089 / navrae@athalia.co.za / www.athalia.co.za.

Louis Trichardt-behuisingskompleks vir bejaardes in Danville, Pretoria, bied kamer-
geriewe met twee etes per dag teen R3 850 per maand. Vir meer inligting, kontak mev Vicky
Muller by 012 386 5310.

Ons Tuis (Andries Marié Oosthuizen) in Parys het plek beskikbaar in die tehuise vir
versorging van verswakte bejaardes teen R9 760 per maand. 'n Volledige versorgingsfasiliteit
sluit in 24-uur-versorging, drie maaltye per dag en sekuriteit. Behuisingsfasiliteite teen
R5 990 per maand is ook beskikbaar op dieselfde perseel; dit sluit drie etes en weeklikse
wasgoed en skoonmaak van kamers in asook gratis deelname aan sosiale programme. Vir
meer besonderhede, skakel matrone Teresa Broodryk by 056 811 2185.

Seniordal-aftreeoord is die eiendom van die NHKA se Gemeente Pretoria en spesialiseer
in lewensregverkope en verhuring aan selfversorgende persone ouer as 55 jaar. Die
oord is geleé in die veilige omgewing van Rietondale in Pretoria. Seniordal beskik oor
24-uur-veiligheidsdienste en toegangsbeheer, en bestaan uit enkel-, eenslaapkamer-,
1%2-slaapkamer- en tweeslaapkamerwoonstelle. Kontak Salomie Stolz by 012 329 4318 /
083 308 0520 vir meer inligting en pryse.

Fondsinsamelings

Daar is 'n geleentheid vir 'n gemeente of individu om by die nuwe Centurion Boeremark
op Saterdae pannekoek en/of jaffles te verkoop. 'n Stalletjie kos R250 per Saterdag.
Deposito R250 eenmalig en sertifikaat van Tshwane vir kosverkope eenmalig R920. Kontak
Christo Potgieter by 072 737 3644.

Gemeente Randburg bied aan: Nataniél
Woensdag 24 Mei om 19:30

Hoérskool Randburg

Kaartjies R250 per persoon

Bespreek by Quicket

Gemeente Lichtenburg: Oesfees

Saterdag 27 Mei vanaf 08:30

Gratis toegang

Gaskunstenaar: Ray Dylan

Vir kinders: Tombola, skyfskiet, reuseglybaan, springkasteel

Veiling met pragstukke: Silwer Krugermunte, skilderye, mampoer, handgemaakte sweep,
geraamde getekende Springboktrui van 2008, geraamde Noord-Transvaalvlag, spesiale
Oesfees-versamelaarswyn, wildsbokke, Tjoppie die skaap, hoenders

Tradisionele stalletjies: Pap-en-kaiings, spesiale resep lewerkoekies — beste in die
Noordweste!

Ander stalletjies: Nagereg, pannekoek, vetkoek, oliebolle, worsbroodjies, sosaties, kerrie-
en-rys, lekkergoed, koeldrank, koffie...


mailto:manager@belfastrusoord.co.za
mailto:navrae@athalia.co.za
http://www.athalia.co.za
tel:0727373644

Plaasstalletjie met handwerk en plaasprodukte

Mannetafel met handgemaakte items

Vieistafel: Kwaliteit beesvleis teen uiters billike pryse: wors, maalvleis, kookvleis, lekkerste
Russiese wors in Suid-Afrika

Koektafel met tuisgebakte koeke, beskuit, terte, klein koekies en meer

Kompetisie met pryse, kaartjies @ R20

1ste prys: R20 000

2de prys: Wegbreek van 7dae in die Bosveld vir 12 mense by Mukuyu-wildsplaas naby
Bela-Bela

3de prys: R5 000

4de prys: Juweliersware ter waarde van R4 000

5de prys: Geskenkbewys by Oupa’s Biltong van R1 500

6de prys: GROOT verrassing

Kaartfasiliteite beskikbaar

Kontak Dave Oosthuizen by 083 311 2962

¢ Oornagfasiliteite: Seniordal. Seniordal beskik oor oornagfasiliteite vir persone wat
vergaderings of kongresse moet bywoon, of wat dokters moet besoek, of verblyf benodig
vir familie van persone wat in die hospitaal is. Daar is veilige parkering en 24-uur-sekuriteit.
Vir navrae oor tariewe en vir besprekings, kontak Salomie Stolz gedurende kantoorure
08:00-12:00 by 012 329 4318, of na ure by 083 308 0520.

Betaalde advertensies in hierdie nuusbrief

Advertensies waarvan ’n private individu of instansie die begunstigde is, of waarin ’n
gemeente ’'n projek prominent wil bekendstel, kan in hierdie nuusbrief geplaas word.
(Tekskennisgewings van gemeentes is gratis.) Indien 'n jpg-weergawe van die advertensie
voorsien word, moet dit 15,5 cm breed x 6,5 cm hoog wees, resolusie 1878 x 815 pixels,
150-300 dpi.

Stuur die voorgestelde teks van nie meer nie as 75 woorde met of sonder eenvoudige
grafika of 'n foto saam met die bewys van betaling aan mev Tessa Oppermann, per e-pos na
produksie@nhk.co.za. GEEN advertensie sal geplaas word sonder die betalingsbewys nie.

Die teks en bewys van betaling moet mev Oppermann bereik teen 16:00 op die Maandag
voor die betrokke uitgawe se verskyning. Blitspos word normaalweg die Woensdagoggend
afgehandel en teen die middag op die webblad gelaai. Indien die plasing meer as een keer
moet geskied, moet aangedui word op watter datums dit moet verskyn, met betaling vooruit vir
al die beoogde plasings.

Die koste is R250 per plasing (BTW ingesluit). Die verskuldigde bedrag moet uitgemaak
word aan die Raad van Finansies, ABSA tjekrekening nommer 020-000-287, takkode 632-005,
verwysing: u naam + Blitspos. Neem kennis dat die redaksie in uitsonderlike gevalle
mag besluit om ’'n advertensie nie te plaas nie en die adverteerder se geld terug te
betaal.


mailto:produksie@nhk.co.za

Gebed vir die week

Gees van Liefde,
omvou ons met u genade
en maak ons harte bewus van u teenwoordigheid.

Gees van Genesing,
verlig die pyn van dié wat ly,
en die angs van dié wat vir hulle sorg.

Gees van Wysheid,
laat ons anders kyk na die wéreld om ons,
sodat ons met deernis en naasteliefde
na ander se behoeftes kan omsien.

Gees van die Skepping,
skenk ons die vermoé om steeds verwonderd te wees
en dankbaar vir elke dag se seéninge.
Gees van Hoop,
deurdrenk ons met 'n smagting na geregtigheid,
en laat die vrede van Christus straal uit alles wat ons sé en doen.

Amen.

sadlier.com

(Afrikaanse verwerking: Tessa Oppermann)

